TAJUK KHUTBAH JUMAAT

MENDEDAH KEAIBAN TANPA
SEMPADAN

Siri: 36/2021

09 Safar 1443 H

Bersamaan

17 September 2021

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:

Adalah diingatkan bahawa sebarang penambahan dan
pemindaan terhadap isi kandungan teks khutbah yang
telah disediakan oleh Jabatan Hal Ehwal Agama
Terengganu adalah DILARANG.

Khatib yang bertugas hendaklah menyemak kembali
RUKUN, AYAT AL-QURAN dan helaian muka surat yang
diterima. Pastikan teks dibaca terlebih dahulu sebelum
menyampaikan khutbah.




KHUTBAH PERTAMA

Sidang jumaat yang dirahmati sekalian,

Bertagwalah kepada Allah SWT dalam segala perintahnya. Jauhilah dari segala

yang dilarang dan dicegahnya.

Sidang jumaat yang dikasihi,

Pada hari penuh berkat ini, khatib ingin menyampaikan satu khutbah bertajuk
“Mendepani Cabaran Zaman Fitnah”.

Firman Allah dalam Surah al-‘Ankabut, ayat 1-3:
@UMY(:;_;L/A\:'\)S)MQ‘\‘\ g u\éw\w&i@ \

_ ///,//o}// '6/ ﬁ’f//o//f&i w <
@w SN lad 5 1 e ol Sl gl o oo 01 E26 Sl



Bermaksud: “Alif, Laam, Miim. Patutkah manusia menyangka bahawa mereka
akan dibiarkan dengan hanya berkata: "Kami beriman", sedang mereka tidak diuji
(dengan sesuatu cubaan)? Dan demi sesungguhnya! Kami telah menguiji orang-
orang yang terdahulu daripada mereka, maka (dengan ujian yang demikian), nyata
apa yang diketahui Allah tentang orang-orang yang sebenar-benarnya beriman,

dan nyata pula apa yang diketahuiNya tentang orang-orang yang berdusta.”

Fitnah menurut istilah al-Quran dan al- sunnah adalah ujian yang menggugat
keimanan dan mengganggu ketenteraman hidup. Manusia menjadi keliru untuk
berpendirian dan sukar untuk berpegang teguh atas prinsip kebenaran disebabkan

cabaran dan tekanan yang berlaku.
Ulama’ membahagikan fitnah kepada dua;

Pertama: Fitnah syubuhat iaitu kekeliruan yang timbul sehingga sukar untuk
dibezakan antara kebenaran dan kebatilan, antara yang halal dan yang haram.
Punca utama fitnah ini ialah kejahilan dan tiada ilmu pengetahuan sehingga tidak
dapat membezakan antara kebaikan dan keburukan, petujuk (hidayah) dan

kesesatan.

Firman Allah dalam Surah Fathir ayat 8:

Bermaksud: “Maka (fikirkanlah) adakah orang yang diperelokkan kepadanya amal
buruknya (oleh Syaitan) lalu ia memandangnya dan mempercayainya baik,
(bolehkah disifatkan sebagai orang yang menjalankan peraturan yang ditetapkan

Allah untuk memberi hidayah kepadanya, atau sebaliknya) ? Kerana sesungguhnya



Allah menyesatkan sesiapa yang dikehendakiNya, dan la juga memberi hidayah

petunjuk kepada sesiapa yang dikehendakiNya.”

Kedua: Fitnah syahawat iaitu melayan nafsu dan tunduk kepada kehendak diri.
Fitnah ini biasanya berlaku dalam kecenderungan kepada kemewahan dunia,

kecantikan wanita, kegilaaan pangkat kebesaran dan seumpamanya.

Firman Allah swt dalam Surah ali ‘Imran, ayat 14

Bermaksud: “Dihiaskan (dan dijadikan indah) kepada manusia: kesukaan kepada
benda-benda yang diingini nafsu, iaitu perempuan-perempuan dan anak-pinak;
harta benda yang banyak bertimbun-timbun, dari emas dan perak; kuda
peliharaan yang bertanda lagi terlatih; dan binatang-binatang ternak serta kebun-

kebun tanaman. Semuanya itu ialah kesenangan hidup di dunia. Dan (ingatlah),

pada sisi Allah ada tempat kembali yang sebaik-baiknya (iaitu Syurga).”

Sidang Jumaat yang dirahmati.

Marilah kita mengenalpasti punca jatuh dan tenggelamnya manusia ke dalam lubuk
fitnah ini. Antaranya;

1. Kejahilan dan kelemahan ilmu berkenaan kebenaran dan kurang pengetahuan

agama sehingga manusia menjadi syak, keliru dan hilang keyakinan.

2. Berpaling dari landasan agama dan menurut hawa nafsu serta membiasakan diri
dengan maksiat dan dosa.



3. Mendahulukan akal ke atas wahyu dan mengutamakan pendapat sendiri di atas

hukum syarak.

4. Terpengaruh dengan berita palsu atau khabar angin dan membina prinsip dan

sikap berasaskan berita yang tidak sahih atau kurang jelas.
5. Terpesona dengan kemewahan dunia dan kecantikan perhiasannya.

6. Memberi keutamaan kepada penampilan lahiriah dengan mengabaikan

syakhsiah dalaman dan amalan hati serta pembersihan jiwa.

Sidang hadirin yang mulia.

Ulama telah menggariskan jalan keluar dari fithah-fitnah ini. laitu;

Pertama : Mempelajari ilmu yang bermanfaat.

Kedua : Berpegang teguh dengan pedoman al Quran dan al Sunnah.

Ketiga : Menjauhi persekitaran dan situasi yang suburnya fithah di dalamnya.

Keempat : Melazimi jamaah kaum muslimin dan kepimpinan mereka yang

memahami secara matang tentang kemaslahatan umat.

Kelima : Menjaga lidah dan pertuturan dari menjadi penyebar fithah serta banyak
berdiam untuk kebaikan diri. Dari 'Ugbah ibn 'Amir ra, katanya: Aku bertanya:

"Wahai Rasulullah! Apakah itu keselamatan? Baginda saw menjawab: "Tahan
lidahmu, nikmati kelapangan rumahmu dan tangisi dosa
kesalahanmu. (
Riwayat al-Tirmizi.)

Keenam : Banyak beribadat dan memberi penuh tumpuan kepadanya. Sabda Nabi

saw: f}\ éf"‘égﬁ}é‘ t g.bLg/J\

Bermaksud: “Beribadat di saat fithah seperti berhijrah ke tempatku ".

(Riwayat Muslim)



Ketujuh : Sentiasa berdoa dan berlindung kepada Allah dan mencari keselamatan

di sisinya. Seperti doa nabawi :

Bermaksud : "Ya Allah! Aku mohon perlindunganmu dari fithah yang zahir dan

batin".

(Riwayat Ahmad.)

Yang Bermaksud:Demi masa, Sesungguhnya manusia itu dalam kerugian.
Kecuali orang-orang yang beriman dan beramal salih, dan mereka pula berpesan-

pesan dengan kebenaran serta berpesan-pesan dengan sabar.

KHUTBAH KEDUA

Marilah juga kita memperbanyakkan ucapan selawat dan salam kepada

Rasulullah SAW sebagaimana firman Allah dalam surah al-Ahzab ayat 56:

Ya Allah selamatkan kami dan seluruh ummabh Islam di mana jua mereka berada.
Satukanlah persaudaraan dan perpaduan ummat Islam dengan ikatan yang erat
dan kukuh. Mantapkanlah iman kami dan teguhkanlah pegangan kami menurut
ahli sunnah wal jamaah, peliharakanlah kami dari amalan dan pegangan agidah

yang menyeleweng.

Ya Allah, bantu dan kasihilah kami dan seluruh ummat Islam dari kesusahan,
wabak dan bala bencana. Lenyapkanlah wabak covid 19 dari bumiMu ini Ya
Allah.. Ya Rahman.. Ya Rahim..

